КОМИ РЕСПУБЛИКАСА ВЕСЬКӦДЛАН КОТЫРЛÖН

ШУÖМ
«Коми Республикаса канму да муниципальнӧй услугаяс сетан уна сикас удж нуӧдысь шӧрин» Коми Республикаса асшӧрлуна канму учреждение лӧсьӧдӧм йылысь
Коми Республикаса Веськӧдлан котыр шуис:

1. Лӧсьӧдны  «Коми Республикаса канму да муниципальнӧй услугаяс сетан уна сикас удж нуӧдысь шӧрин» Коми Республикаса асшӧрлуна канму учреждение (водзӧ - «УУШ» КР АКУ).
2. Индыны лӧсьӧдана «УУШ» КР АКУ котыртысьлысь уджмогъяссӧ Коми Республикаса информатизация да связь комитетлы.
3.  Коми Республикаса информатизация да связь комитетлы нуӧдны урчитӧм ногӧн «УУШ» КР АКУ лӧсьӧдӧмкӧд йитчӧм колана материалъяс.
4. Коми Республикаса эмбур агентстволы индыны «УУШ» КР АКУ сайын эмбур, медым вӧліс позянлун тырвыйӧ могмӧдны Уставӧн артыштӧм удж.
5. “Канму да муниципальнӧй услугаяс сетӧм котыртӧм йылысь” Федеральнӧй оланпас збыльмӧдӧм серти “ӧти ӧшиньӧ шыӧдчӧм” принцип серти канму да муниципальнӧй услугаяс сетӧм могысь урчитны «УУШ» КР АКУ уна сикас удж нуӧдысь шӧринӧн, кутшӧмӧс уполномочитӧма  колана ногӧн кырымавны олӧмӧ пӧртысь федеральнӧй власьт органъяскӧд да канму услугаяс сетысь абу сьӧмкудса канму фонд органъяскӧд,  а сідзжӧ Коми Республикаса олӧмӧ пӧртысь власьт органъяскӧд, Коми Республикаын меставывса асвеськӧдлан органъяскӧд ӧтувъя удж йылысь артмӧдчӧмъяс да котыртны Коми Республика мутасын уна сикас удж нуӧдысь мукӧд шӧринкӧд, а сідзжӧ уна сикас удж нуӧдысь шӧринлысь могъяс збыльмӧдӧмӧ урчитӧм пӧрадок серти  кыскысь организацияяскӧд ӧтувъя удж.
6. Тайӧ шуӧм олӧмӧ пӧртӧм бӧрся видзӧдны Коми Республикаса Юралысьӧс Медводдза вежысь А.Л. Черновлы.

7. Тайӧ шуӧмыс вынсялӧ сійӧс официальнӧя йӧзӧдан лунсянь.

Коми Республикаса Юралысь                                                                 В. Гайзер

